
1. 
PRESENTACIÓN DA UNIDADE

Título

A enerxía e o ser humano. As máquinas.

Descrición da unidade

A unidade estrutúrase en cinco grandes apartados:

-  As principais transformacións da enerxía na natureza, e os dispositivos e aparatos para transformar e utilizar a enerxía.

-  As fontes de enerxía dispoñibles actualmente.

-  A sociedade actual ante as crecentes necesidades enerxéticas.

-  As máquinas, os seus tipos e a súa presenza nas nosas vidas.

-  Os grandes avances en ciencia e tecnoloxía.

Rematamos a unidade cun proxecto científico relacionado coa obtención de enerxía, para exemplificar o que son un deseño e unha maqueta, as fases de obtención e selección de materiais, os fundamentos teóricos dun proxecto innovador...

A través das diferentes actividades propostas na unidade, preténdese que os alumnos e as alumnas adquiran os coñecementos seguintes:

•  As transformacións de enerxía.

•  As fontes de enerxía.

•  A necesidade de enerxía.

•  As máquinas e a enerxía.

•  Os avances da ciencia e da tecnoloxía.

•  A realización dun proxecto.

Temporalización:


Maio Xuño                            

2. 
OBXECTIVOS DIDÁCTICOS

•  Identificar as transformacións da enerxía na natureza e nos aparatos.

•  Diferenciar as fontes de enerxía non renovables e renovables, e coñecer algunhas das transformacións da enerxía que se producen en máquinas e en centrais de produción de electricidade.

•  Comprender a necesidade de enerxía e os problemas que leva consigo o seu uso.

•  Adquirir unhas ideas básicas para aforrar enerxía.

•  Coñecer máquinas simples e compostas, como funcionan e os seus usos en actividades humanas.

•  Aplicar operacións e estratexias matemáticos para calcular consumos enerxéticos.

•  Comprender informacións e adquirir vocabulario sobre o uso da enerxía e as máquinas para a expresión de forma oral e escrita.

•  Utilizar diferentes TIC para tratar a información e convertela en coñecemento, participando no propio proceso de aprendizaxe.

3.  CONTIDOS DA UNIDADE - CRITERIOS DE AVALIACIÓN - ESTÁNDARES DE APRENDIZAXE AVALIABLES

	Contidos
	Criterios de avaliación
	Estándares de aprendizaxe avaliables

	
	
	

	•  Transformacións da enerxía na natureza.
•  Transformacións da enerxía en dispositivos e aparatos: alternadores, pilas, baterías, paneis fotovoltaicos, motores eléctrico e de combustión.
•  Interpretación e descrición de fenómenos nos que se manifesta a enerxía e se poden apreciar as súas transformacións.
•  As fontes da enerxía: non renovables e renovables.
•  As centrais de produción de electricidade. Algúns tipos de centrais eléctricas.
•  Elementos e funcionamento dunha central térmica de carbón.
•  Elementos e funcionamento dunha central hidroeléctrica.
•  Utilización da enerxía nas actividades humanas.
•  Problemas ambientais derivados da produción da electricidade e do uso de combustibles fósiles.
•  Consellos para «aforrar enerxía nas vivendas».
•  Máquinas e enerxía. Máquinas: simples e compostas.
•  Utilización de máquinas en actividades humanas.
•  Avances en ciencia e tecnoloxía.
•  Realización dun proxecto: cheminea solar.
•  Vivendas do futuro.
•  Comprensión de informacións, adquisición de vocabulario, uso da lingua como instrumento de comunicación e mantemento dunha actitude favorable cara á lectura.
•  Coñecemento e aplicación de elementos e estratexias matemáticos ao resolver problemas.
•  Comprensión da realidade social e exercicio dunha cidadanía construtiva, solidaria e respectuosa coa sociedade e coa natureza.
•  Coñecemento e uso responsable das TIC ao investigar sobre a materia.
•  Uso de estratexias para tratar a información, convertela en coñecemento e aplicala, e participación activa na propia aprendizaxe.
•  Iniciativa e perseveranza ao afrontar problemas e defender opinións, e desenvolvemento de actitudes de respecto e colaboración ao traballar en grupo.
	  1.  Identificar e describir transformacións de enerxía na natureza, e coñecer dispositivos e máquinas que producen transformacións da enerxía.
	  1.1.  Define transformación de enerxía. Identifica e describe transformacións da enerxía en fenómenos naturais que se producen no ámbito.
  1.2.  Nomea aparatos que transforman enerxía, e determina neles a forma de enerxía que «entra» e a transformación que se produce.

	
	  2.  Ampliar e afianzar a idea de fonte de enerxía, coñecer os diferentes tipos de fontes de enerxía e describir o funcionamento de distintas centrais eléctricas.
	  2.1.  Define fonte de enerxía. Define fonte non renovable de enerxía e nomea distintas fontes deste tipo. Define fonte renovable de enerxía e nomea distintas fontes deste tipo.
  2.2.  Define central de produción de electricidade, nomea tipos de centrais, identificando as que se usan en cada unha delas, e describe, con axuda de imaxes, os elementos e o funcionamento dunha central térmica de carbón e dunha central hidroeléctrica.

	
	  3.  Coñecer os usos da enerxía nas actividades humanas e os problemas derivados do gran consumo de fontes non renovables, e adquirir estratexias para aforrar enerxía nas vivendas.
	  3.1.  Nomea actividades nas que usa enerxía e as fontes das que se obtén, e describe os efectos ambientais da produción e do uso de enerxía.
  3.2.  Nomea e describe accións para diminuír o consumo de enerxía nas vivendas.

	
	  4.  Afianzar a idea de máquina e coñecer os elementos e funcionamento de máquinas simples e complexas, identificando transformacións de enerxía.
	  4.1.  Nomea máquinas simples e compostas, describe os seus elementos e o seu funcionamento, e formas e transformacións de enerxía implicadas no funcionamento das máquinas.

	
	  5.  Coñecer e valorar o esforzo científico e tecnolóxico e as súas aplicacións que fan posible o progreso humano.
	  5.1.  Describe avances científicos e tecnolóxicos aplicados na vivenda, na medicina, en comunicación e na informática e as súas repercusións nos modos de vida.

	
	  6.  Comprender as fases dun proxecto e executalas con precisión.
	  6.1.  Participa activamente en todas as fases dun proxecto. 

	
	  7.  Comprender informacións, e adquirir vocabulario sobre o uso da enerxía e as máquinas, expresar coñecementos e opinións e mostrar interese pola lectura de textos relacionados coa enerxía e as máquinas.
	  7.1.  Comprende informacións, adquire vocabulario sobre o uso da enerxía e das máquinas, expresa coñecementos e opinións de forma oral e escrita, e mostra interese pola lectura de textos sobre a enerxía e as máquinas.

	
	  8.  Coñecer e aplicar elementos e estratexias matemáticos ao calcular consumos enerxéticos.
	  8.1.  Coñece e aplica elementos e estratexias matemáticos para calcular consumos enerxéticos.

	
	  9.  Coñecer e usar de forma responsable as TIC, usar estratexias para tratar a información, convertela en coñecemento e aplicala, e participar na propia aprendizaxe.
	  9.1.  Obtén e organiza información, traballa co esquema da unidade e utiliza os recursos dixitais con interese e responsabilidade.

	
	10.  Mostrar iniciativa e perseveranza á hora de afrontar problemas e defender opinións, e desenvolver actitudes de respecto e colaboración á hora de traballar en grupo.
	10.1.  Mostra unha actitude emprendedora, acepta os erros ao autoavaliarse, persevera nas tarefas de recuperación e participa activamente nos exercicios de aprendizaxe cooperativa.


4.  SELECCIÓN DE EVIDENCIAS PARA O PORTFOLIO 

Os estándares de aprendizaxe mostran o grao de consecución dos criterios de avaliación desde a propia descrición e concreción do criterio. Para facilitar o seguimento do desenvolvemento de cada estándar, buscaremos evidencias dos alumnos que mostren a súa evolución en cada un deles.

No anexo de avaliación proponse un portfolio de evidencias para os estándares de aprendizaxe. O cadro seguinte suxire unha selección dalgunhas destas posibles evidencias. Os docentes poderán substituílas por outras que consideren máis relevantes para o desenvolvemento do seu grupo.

Libro do alumno (LA) / Proposta didáctica (PD) / Recursos fotocopiables (RF)

	Estándares de aprendizaxe avaliables
	Selección de evidencias para o portfolio

	
	

	  1.1.  Define transformación de enerxía. Identifica e describe transformacións da enerxía en fenómenos naturais que se producen no ámbito.
	•  Actividade do LA para citar o tipo de enerxía que se transforma cando se xoga á pelota.

	  1.2.  Nomea aparatos que transforman enerxía, e determina neles a forma de enerxía que «entra» e a transformación que se produce.
	•  Actividade do LA para explicar que son as pilas e como funcionan.

	  2.1.  Define fonte de enerxía. Define fonte non renovable de enerxía e nomea distintas fontes deste tipo. Define fonte renovable de enerxía e nomea distintas fontes deste tipo.
	•  Ficha de reforzo (actividade 1) dos RF para clasificar fontes de enerxía atendendo a se son renovables ou non renovables.

	  2.2.  Define central de produción de electricidade, nomea tipos de centrais, identificando as que se usan en cada unha delas, e describe, con axuda de imaxes, os elementos e o funcionamento dunha central térmica de carbón e dunha central hidroeléctrica.
	•  Actividade do LA, que traballa coa imaxe, para describir o funcionamento dunha central térmica de carbón.
•  Actividade do LA, que traballa coa imaxe, para describir o funcionamento dunha central hidroeléctrica e encontrar as diferenzas entre unha central hidroeléctrica e unha central térmica de carbón. 

	  3.1.  Nomea actividades nas que usa enerxía e as fontes das que se obtén, e describe os efectos ambientais da produción e do uso de enerxía.
	•  Actividade de reforzo (actividade 1) da PD para citar problemas derivados do gran consumo de enerxía.
•  Ficha de reforzo (actividade 3) dos RF para completar unha táboa cos tipos de centrais, as vantaxes e os inconvenientes.

	  3.2.  Nomea e describe accións para diminuír o consumo de enerxía nas vivendas.
	•  Actividade de reforzo (actividade 2) da PD para propoñer medidas de aforro de enerxía no colexio.

	  4.1.  Nomea máquinas simples e compostas, describe os seus elementos e o seu funcionamento, e formas e transformacións de enerxía implicadas no funcionamento das máquinas.
	•  Actividade de reforzo da PD para nomear máquinas simples e compostas, e dicir a forma enerxía que precisa cada unha.
•  Actividade do LA, que traballa con imaxes, para identificar os distintos tipos de máquinas, o tipo de enerxía que utilizan e adquirir vocabulario.

	  5.1.  Describe avances científicos e tecnolóxicos aplicados na vivenda, na medicina, en comunicación e na informática e as súas repercusións nos modos de vida.
	•  Ficha de reforzo (actividade 6) dos RF para relacionar avances tecnolóxicos e exemplos. 

	  6.1.  Participa activamente en todas as fases dun proxecto.
	•  Actividade do LA para repartir as tarefas á hora de realizar un proxecto.

	  7.1.  Comprende informacións, adquire vocabulario sobre o uso da enerxía e as máquinas, expresa coñecementos e opinións de forma oral e escrita, e mostra interese pola lectura de textos sobre a enerxía e as máquinas.
	•  Actividades do LA para traballar coa lectura e o vocabulario.

	  8.1.  Coñece e aplica elementos e estratexias matemáticos para calcular consumos enerxéticos.
	•  Actividade do LA para calcular os litros de queroseno que gasta un avión que voa dúas horas.

	  9.1.  Obtén e organiza información, traballa co esquema da unidade e utiliza os recursos dixitais con interese e responsabilidade.
	•  Actividade do LA para engadir unha imaxe ao esquema da unidade.

	10.1.  Mostra unha actitude emprendedora, acepta os erros ao autoavaliarse, persevera nas tarefas de recuperación e participa activamente nos exercicios de aprendizaxe cooperativa.
	•  Actividade do anexo de avaliación de avaliación de actitudes. 


5.  COMPETENCIAS: DESCRITORES E DESEMPEÑOS

	Competencia
	Descritor
	Desempeño

	
	
	

	Comunicación lingüística. 

	Utilizar o coñecemento das estruturas lingüísticas, normas ortográficas e gramaticais para elaborar textos escritos.
	Fai unha breve redacción explicando como utilizan as plantas a luz solar. 

	
	Plan lector: Gozar coa lectura.
	Le a lectura inicial e os textos recomendados no plan lector.

	Competencia matemática e competencias básicas en ciencia e tecnoloxía.
	Tomar conciencia dos cambios producidos polo home no ámbito natural e as repercusións para a vida futura.
	Aplica medidas de aforro de enerxía no fogar e no colexio.

	Competencia dixital.
	Comprender as mensaxes que veñen dos medios de comunicación.
	Obtén información dunha noticia relacionada coa produción de electricidade ou coa contaminación que viu nalgún medio de comunicación.

	Aprender a aprender.
	Tomar conciencia dos procesos de aprendizaxe.
	Repasa o aprendido ao longo da unidade e do curso.

	
	Intelixencias múltiples: Desenvolver as distintas intelixencias múltiples.
	Realiza un proxecto similar ao da cheminea solar, promovendo o desenvolvemento de distintas intelixencias múltiples, especialmente a intelixencia espacial.

	Competencias sociais e cívicas.
	Involucrarse ou promover accións cun fin social.
	Promove o uso do transporte público e a diminución do consumo enerxético.

	
	Educación en valores: Aprender a comportarse desde o coñecemento dos distintos valores.
	Valora as achegas dos demais na realización de traballos en grupo. 

	Sentido de iniciativa e espírito emprendedor.
	Configurar unha visión de futuro realista e ambiciosa.
	Analiza os cambios que supuxo a evolución dalgunha máquina e explica a repercusión que terán no futuro algúns importantes descubrimentos recentes.

	Conciencia e expresións culturais.
	Apreciar a beleza das expresións artísticas e no cotián.
	Recoñece a beleza de dispositivos e máquinas, como os antigos muíños de vento.


6. 
TAREFAS

Libro do alumno (LA) / Proposta didáctica (PD) / Recursos fotocopiables (RF) / Libro dixital (LD)

Tarefa 1: Lemos «Unha nova vida para o pobo» e traballamos co texto e a imaxe inicial.

•  Coñecemos as suxestións xerais da unidade, as ideas previas, as dificultades de aprendizaxe e o procedemento de traballo proposto coa PD.

•  Coñecemos as tarefas propostas na unidade coa PD para anticipar as tarefas.

•  Coñecemos as suxestións metodolóxicas do inicio da unidade coa PD.

•  Lemos a lectura e realizamos as actividades do LA, de forma cooperativa, utilizando a metodoloxía de lectura compartida.

•  Observamos a imaxe e realizamos as actividades do LA e do LD.

•  Expoñemos, de forma breve, o esquema completo da unidade do LD.

•  Realizamos a actividade «Recorda o que sabes sobre a enerxía e o ser humano, e as máquinas» do LD.

Tarefa 2: Coñecemos a enerxía e as súas formas.

•  Coñecemos as suxestións metodolóxicas coa PD.

•  Explicamos qué é unha transformación de enerxía, expoñemos algúns exemplos de transformacións de enerxía na natureza e, como curiosidade, explicamos a procedencia da palabra enerxía co LA e cos recursos dixitais do LD.

•  Traballamos coa imaxe do LA e do LD e realizamos as actividades do LA e do LD.

•  Dicimos que hai aparatos que transforman a enerxía e poñemos algúns exemplos co LA e cos recursos dixitais (vídeos e presentacións) do LD.

•  Traballamos coa imaxe do LA e do LD, e realizamos as actividades do LA e do LD (a actividade 4 de forma cooperativa), e de reforzo e ampliación da PD.

•  Realizamos o proxecto para investigar proposto na PD.

Tarefa 3: Distinguimos as fontes de enerxía.

•  Coñecemos as suxestións metodolóxicas coa PD.

•  Definimos fonte de enerxía e distinguimos entre fontes de enerxía non renovables e renovables co LA e co LD.

•  Traballamos coas imaxes do LA e do LD, e realizamos as actividades do LA, do LD, de reforzo da PD, da ficha de reforzo dos RF.

•  Realizamos o proxecto para investigar como actividade de ampliación, tal e como se propón na PD.

•  Investigamos sobre as centrais de produción de electricidade de forma cooperativa, utilizando a metodoloxía de lapis ao centro.

Tarefa 4: Recoñecemos a necesidade de enerxía e aprendemos a aforrar enerxía. 

•  Coñecemos as suxestións metodolóxicas sobre a necesidade de enerxía e os problemas do gran consumo coa PD.

•  Explicamos por que se necesita enerxía e enumeramos algúns dos problemas máis importantes que provoca o gran consumo de enerxía co LA e cos recursos dixitais (vídeos e presentacións) do LD.

•  Traballamos coa imaxe do LA e do LD.

•  Expoñemos a información contida na imaxe do LA sobre algúns consellos para aforrar enerxía nas vivendas, e traballamos coa imaxe do LA e do LD.
•  Realizamos as actividades asociadas a esta tarefa do LA, do LD, dos RF e da PD.

•  Investigamos co proxecto proposto como ampliación na PD e elaboramos un mapa conceptual con estes contidos, de forma cooperativa, utilizando a metodoloxía de mapa conceptual a catro bandas.

Tarefa 5: Coñecemos algúns avances da ciencia e da tecnoloxía.
•  Coñecemos as suxestións metodolóxicas coa PD.

•  Enumeramos algúns dos avances máis importantes producidos nas vivendas, nas ciencias, na medicina, nos transportes, na comunicación e na informática, co LA e co material dixital do LD.

•  Traballamos coas imaxes do LA e do LD, e realizamos as actividades do LA e do LD, de reforzo e ampliación da PD, e da ficha de reforzo (actividade 5) dos RF.  

•  Investigamos sobre ciencia e tecnoloxía, tal e como se propón na PD, e realizamos a actividade de aprendizaxe cooperativa da PD.

Tarefa 6: Presentamos un proxecto.
•  Coñecemos as suxestións metodolóxicas coa PD.

•  Lemos o texto e observamos as ilustracións asociadas co LA e co LD.

•  Realizamos as actividades do LA e do LD, e o obradoiro de ciencias «Aproveitamos a enerxía solar» dos RF.  

•  Facemos a actividade de aprendizaxe cooperativa utilizando a metodoloxía de lapis ao centro da PD.

Tarefa 7: Repasamos a unidade.

•  Coñecemos as suxestións metodolóxicas do repaso da unidade coa PD.

•  Lemos o resumo da unidade do LD.

•  Realizamos as actividades de repaso da unidade do LA e do LD.

•  Reunimos toda a información das tarefas (propostas na PD) levadas a cabo ao longo da unidade.

•  Recompilamos as actividades para o portfolio do alumno.

7. 
ESTRATEXIAS METODOLÓXICAS

No desenvolvemento das tarefas empréganse diversas estratexias metodolóxicas:

•  Exposición do profesor empregando diferentes soportes e materiais. Antes de comezar, débense coñecer as ideas previas, as dificultades da aprendizaxe e o procedemento de traballo, e anticipar as tarefas previstas. 

•  Realización de tarefas (propostas na PD) ao longo do desenvolvemento da unidade.

•  Traballo reflexivo individual no desenvolvemento das actividades individuais, proxectos para investigar e obradoiros de ciencias.

•  Traballo en grupo, en equipo ou de forma cooperativa, no desenvolvemento de actividades e proxectos: facer grupos de 3 ou 4 alumnos e utilizar as estruturas de cooperativo suxeridas na guía do profesor para traballar os principios de definición de obxectivo grupal, interdependencia positiva e interacción cara a cara. Recoméndase a aprendizaxe cooperativa aplicando as metodoloxías de lectura compartida, números iguais xuntos, crebacabezas, lapis ao centro e mapa conceptual a catro bandas. 

•  Posta en común en gran grupo, despois do traballo individual ou de grupo, e do repaso da unidade.

8. 
RECURSOS

Os seguintes materiais de apoio poden reforzar e ampliar o estudo dos contidos da área de Ciencias da Natureza:

•  Recursos fotocopiables da proposta didáctica, con actividades de reforzo, ampliación, obradoiros de ciencia e avaliación.

•  Cadernos complementarios do libro do alumno.

•  Os materiais dixitais (presentacións, vídeos...) asociados á unidade.

•  Recortes de prensa con informacións sobre os problemas enerxéticos actuais.

•  Unha caixa de cartón, unha botella e un tubo de plástico, un muíño, pintura negra e un pincel.

•  Chisqueiros, candeas, lanterna, pilas, dínamo...

•  Máquinas simples do ámbito: alicates, tesoiras, tenaces, ramplas, poleas, sacarrollas, manubrio...

•  Motor eléctrico pequeno dalgún xoguete en desuso, bicicleta, carreta...

Recursos dixitais

•  Libro dixital: Os alumnos poderán reforzar ou ampliar os contidos estudados utilizando os recursos dixitais dispoñibles.

•  CD que acompaña a proposta didáctica, cos recursos fotocopiables.

•  Enlaces web: http://anayaeducacion.com e http://leerenelaula.com/planlector
9. 
FERRAMENTAS DE AVALIACIÓN

•  Proba de avaliación da unidade (nos recursos fotocopiables da unidade e no libro dixital).

•  Rexistro de avaliación (no anexo de avaliación).

•  Outros recursos: rúbrica, diana, etc. (no anexo de avaliación).

10.  MEDIDAS PARA A INCLUSIÓN E ATENCIÓN Á DIVERSIDADE

•  Que dificultades e potencialidades prevexo no grupo durante o desenvolvemento da unidade?

•  Como vou minimizar as dificultades?

•  Que necesidades individuais prevexo no desenvolvemento da unidade?

•  Que recursos e estratexias manexarei para atender as necesidades individuais?

11.  AUTOAVALIACIÓN DO PROFESORADO

•  Que porcentaxe de alumnos alcanzaron os obxectivos de aprendizaxe da unidade?

•  Que é o que mellor funcionou nesta unidade?

•  Que cambiaría no desenvolvemento da unidade o próximo curso? Por que?

